
হাস্য-কৌতুক



 হারা।  (চুপ্ড়ির দিকে চাহিয়া) বাবা, তাল এনেছ কার জন্যে? আমি খাব।

 পিতা।  (পৃষ্ঠে কিল মারিয়া) এই খাও!

 হারা।  (পিঠে হাত বুলাইয়া) এ ত ভাল লাগ্ল না!

 নেপথ্যে।হারা। হারু।

 হারা।  কি মা!

 নেপথ্যে।হারা। তাের জন্যে তালের বড় করে রেখেছি—খাবি আয়!


(খোঁড়াইতে খোঁড়াইতে হারাধনের প্রস্থান)


দ্বিতীয় দৃশ্য






(ডাক্তার সাহেবের আস্তাবলে হারাধন হাঁস চুরি করণে প্রবৃত্ত)




 পিতা।  (দূর হইতে) হারু!

 হারা।  ঐ রে, বাবা আস্চে, কি করি!

 (হারাধনের গলা হইতে পেট পর্যন্ত থলি ঝুলিতেছিল তাড়াতাড়ি। থলির মধ্যে হাঁস পূরিয়া ফেলিল।)

 পিতা।  হারু! (নিরুত্তর)। হারা! (নিরুত্তর)। হেরাে!

 হারা।  আজ্ঞে!

 পিতা।  তাের পেট হঠাৎ অমন ফুলে উঠ্ল কি করে?

 হারা।  বাবা, কাল সেই তালের বড়া খেয়ে।

 পিতা।  অমন ক্যাঁক্ ক্যাঁক্ শব্দ হচ্ছে কেন?

 হারা।  পেটের ভিতর নাড়িগুলাে ডাক্চে।

